
ARQANS
Ауданныњ ќоѓамдыќ-саяси апталыќ газеті

Аудан әкімі  Ғалымжан Қанатұлы Маманбаевтың  Отан қорғаушылар күні және 
Ұлы Жеңістің 78 жылдығымен құттықтауы
Ардақты ардагерлер, қадірлі жерлестер!  Баршаңызды 7-мамыр - Отан қорғаушы 

күнімен және 9-мамыр - Ұлы Отан соғысындағы Жеңістің 78 жылдығымен  шын жүректен 
құттықтаймын! 

Сол жылдардың сұрапыл оқиғалары, ел басына күн туған шақтағы ерлеріміздің 
көрсеткен ерен ерліктері мен қайтпас қайсарлықтары халқымыздың жүрегінде мәңгі 
сақтаулы. Сол сұм соғысқа ауданымыздан аттанған 15586 жауынгердің жартысынан 
астамы жат жерде мәңгілікке көз жұмды. Осынау ардақты ардагерлеріміздің арасында 
Кеңес Одағының батыры атағын алғандардың болғаны біз үшін зор мақтаныш. Елі, жері 
үшін қасықтай қаны қалғанша шайқасқан сол шахидтардың есімдері ешқашан ұмытылмақ 
емес. Қазіргі таңда ауданымызда бар-жоғы екі соғыс ардагері тұрады. Жыл сайын сапы 

сиреген осынау Жеңіс жауынгерлеріне деген тиісті қамқорлықты жасау кейінгі ұрпақтың абзал борышы, перзенттік міндеті. Отан үшін от кешкен сол 
бір жауынгерлердің жартысы туған елден, туған жерден жырақта жер жастанды. Сондықтан оңайлықпен келмеген осынау Жеңіс күні біз үшін ерекше 
қадірлі. Ұрпақтарымыз бейбітшілікте өмір сүріп, береке мен бірлікте тірлік кешсін! Мамыражай мамыр айында келетін осынау қос мереке Отаншылдық 
пен батырлық, елжандылық пен ерлік тәрізді қасиетті ұғымдардың асыл арнасы сияқты. Сондықтан еңсесі биік осынау егіз мерекенің еліміз үшін алар 
орны ерекше.  Отан қорғаушы және Ұлы Жеңіс күні құтты болсын! Барша жерлестеріме ұзақ ғұмыр, жанұяларына жақсылық, бақ пен береке тілеймін! 

Қойлық ауылындағы көнекөздердің 
бірі  Берлібек Ысқақов қажыры мен 
қадірін қашырмай, қуатынан тай-
май тоқсан сегіз жасқа жетіпті. Жу-
ырда шаңырағына арнайы барып, 
батасын алдық. Задында сүйегі 
асыл адамның  тәні де, жаны да 
жөпшендіде қартаймайды ғой. Орта 
бойлы, қарулы қарттың қайратын ана 
жылдары алғаш жолыққанда-ақ шалт 
қимылынан аңғарғанбыз. Қалың қасы 
қабағын  жапқанынан болар әдепкіде 
қатулылау көрінетін өңі құймақұлақ 
адамдар арасында жайдар-
лана түседі. Жүзі шырай-
ланып, зердесіне де қылау 
түспегенін жүйелі әңгімесі 
арқылы сездіреді. Соғысқа 
дейінгі есею жылдары мен 
соғыстың күрделі кезеңдерін 
қолмен қойғандай баяндай-
ды. Бүгінгі ақарлы-шақарлы 
бақуат тұрмысына тәуба 
қылады. Балалары тұрмақ 
немерелерінің атын атап, 
түсін түстегенде де шата-
спайды. Санасы ояу, жады 
мықты, күш-қуаты бабын-
да екендігі 60-тың ортан 
белін алқымдаған бізді де 
қызықтырғаны сөзсіз. 

ХХ ғасырдағы орны толмас қасірет 
деп екінші дүниежүзілік соғысты ай-
тамыз. Әлем халықтарының 80 пайы-
зы қатысып, қырық елдің жері соғыс 
өртіне шарпылып, 110 млн. адам 
қолына қару алған қанды қасаптың 
тақсіретін тартқандар арасында ала-
пат аштықтан кейін Ұлы Отан соғысы 
қарсаңында 3,2 млн-ға әзер жеткен, 
соған қарамастан сұрапыл соғысқа 
мыңдаған боздағын аттандырған 
біздің еліміз де бар. Демографтардың 
есебінше жарты миллион боздақтың 
350 мыңы майдан даласынан қайтпай 
қалған көрінеді. 

... Әлі күнге көз алдында. 18-ге еркін 
толмай майданға аттанды. Ташкент 
жанындағы Шыршық қаласындағы 
әскери училищеге түсті. Соғысқа дейін 
төңірегіндегі шағын ауылдар үшін 
орталық саналатын Шатырбайдан 
7-сыныпты бітіргені оқуға түсуіне негіз 
болған-ды. Ол кезде жеті сыныптық 
оқу  орталау білім деп саналатын. Өзі 

Ғасыр жасқа қадам басты
Рейхстагта Жеңіс жалауы  тігілгеніне биылғы мамырда 78 жыл толады. Сол мерейлі 

күнге бүгіннің өзінде саусақпен санарлықтай қалған майдангерлердің жансебілі ғана жеткені 
шындық. Зұлмат кезеңнің тірі куәгерлерінің ең кенжесі екінің бірі бара алмайтын белес ғасыр 
жасқа қадам басты.

де талпынды, әскери техникаларға де-
ген ынтазарлығы ерекше еді. Ғұмыры 
көзбен көрмек түгілі атын естімеген 
әскери кемелердің қыр-сырына 
қанықты. Сонымен 1943 жылдың 
аяғында сержант шенін алып, жаумен 
шайқасуға аттанды. 

1944 жылы Кеңестің әскери-теңіз 
флоты дәуірлей түсті. Жау еңсерілді. 
Берлібек құрамына енетін флоти-
лья даңқы кеңге жайылды. Ержүрек 
матростар жайында жауынгерлік га-
зеттерде көптеп жазылғаны да осы 
тұс. Енді Тынық мұхиттағы әскери-
теңіз флотының құрамында Шығыс 
майданға ойысты. Тұңғиық мұхит 
төсінде жүріп, Отанды қорғауға ер 
жүрегімен де, білімімен де, білігімен 
де үлес қосты. 1945 жылдың тамызын-
да Порт-Артурды азат етуге қатысты. 
Соғыстан соң үйреншікті саласында 
абыройлы қызмет атқарып, 1948 жылы 
наурыз айында туған жерге қарай жол 
түсті. Өңірінде «Қызыл жұлдыз», «ІІ 
дәрежелі Ұлы Отан соғысы» ордені, 
«Маршал Жуков» және басқа да 

жауынгерлік медальдары 
бар жеңімпаз матрос  по-
ездан Лепсі станциясынан 
түсіп, алдымен Саратқа, одан 
бері Қойлыққа жол-жөнекей 
көлікке ілесіп екі күнде әзер 
жеткені бар. 

Туған жер ұғымының 
мағынасы терең ғой, шіркін... 
Әкесі Ысқақ Байғазыұлы 
Шұбартаудағы Керей 
елінің баскөтерері бола-
тын. 1928 жылғы кәмпеске 
кезінде шолақ етектілердің 
зорлық-зомбылығына қарсы 
көтерілген елдің көшбасында 
жүрген Айдынкөл, 

Шалқарлармен бірге көшті бастап, 
«еркек тоқты құрбандық» дегендей 54 
жасында опат болған-ды. Соңында 
Бәти, Мәрия атты екі әйелінен 14 бала 
қалған. Бала-шағасын шұбыртқан қос 
ана Жетісуға жөңкілген туыстарынан 
қалмай Шатырбайдан пана тапқан. 
Сол 14 баланың қазіргі көзі тірісі – 
Берлібек Ысқақұлы. 

- Қазақ жеріне іліккен соң-ақ соғысқа 
дейін алған білімімді жетілдірсем деп 
армандадым. Қарулас досыммен бірге 
Семей қаласынан түсіп қалдым. Ертіс 
бойымен ол кезде кеме қатынайтын. 
Досымның әкесі сол саланың инженері 
екен. Бірге жұмыс істеуге қанша 
үгіттесе де ауылда қалған қос ана 
мен шиеттей бауырлар алдындағы 
жауапкершілік өскен елім Шатырбайға, 
Қойлыққа жетеледі, - деп еске алады 
Берлібек ақсақал. 

Елге келді. «Барлығы – Жеңіс үшін» 
деген ұранмен қолда барын майданға 
берген елдің халі мүшкіл екен. Киім 
қырық құрақ, дастархан жұтаң. «Шықпа 

жаным, шықпамен» отырған қалың ел. 
Көздері жәудіреген бауырларының, 
ендігі тірегіміз сенсің деп үміт күткен 
аналарының қасынан ұзай алмады. 
«Ораза, намаз – тоқтықта» дегендей 
оқимын деген арманның ауылы алы-
стады. Бастапқыда «Смычко» колхо-
зында балғашы болып, араға жыл-
дар салып кәсіпқой ұстаға айналды. 
Бердібек ақсақалдың гүрзідей қолынан 
шаруашылық заттары ғана емес  тех-
никалар  тетігі де дап-дайын күйінде 
шығып жататын. 

- Қосағым да құдай деген жан 
болды. 1949 жылы Буашев Тілеген 
деген өнген-өскен адамның қызы 
Нұржамалмен түтін түтеттім. 
Екеуіміздің түтініміз 50 жыл бойы түзу 
шықты. Соңына жеті бала қалдырып, 
немерелерін сүйіп 1999 жылы бақиға 
аттанды. Мені, бірақ, далаға емес 
балаларға қалдырыпты, - дейді тоқсан 
жас тоздыра алмаған қарт сұхбат ара-
сында. 

Солай дейді де жеті баласының от-
басын, келіндері мен күйеубалаларын, 
ұрпақтарын әңгімесіне арқау етеді.  
Ұл-қыздарынан өрбіген немерелердің 
алды шөбере сүйдіргенін де сүйсіне 
әңгімелейді. Қолы құрыш, сөзі дұрыс, 
санасы ояу текті ақсақал осылай 
кеңескен адамның өзін үйіріп алады. 

Айтары жоқ, оқ пен от ішінде 
шыңдалған майдангерлер сиреп 
қалды. Уақыт тауып, осындай адам-
дармен кеңесе қалсаңыз олжаға ке-
нелгендей боласыз. Өткен-кеткеннен 
хабары мол  қазына қарт бізге қашан 
кездессек те осындай естен кетпес 
әсер қалдырды. 

Жомарт ИГІМАН.

Ерлікпен егіз туғандар

Сен туған күн, мерекеңмен!

ХАБАРЛАНДЫРУ  ОБЪЯВЛЕНИЕ

БАСПАСӨЗ - 2023

ЖЕКЕ  ЖАЗЫЛУШЫЛАР ҮШІН ИНДЕКСІ 65202, ЖАРТЫ 
ЖЫЛДЫҚ БАҒАСЫ -  1511 ТЕҢГЕ. 

МЕКЕМЕ-ҰЙЫМДАР ҮШІН ИНДЕКСІ  15202, 
ЖАРТЫ ЖЫЛДЫҚ БАҒАСЫ - 1690,52 ТЕҢГЕ. 

ЗЕЙНЕТКЕРЛЕР ҮШІН ИНДЕКСІ  35202, 
ЖАРТЫ ЖЫЛДЫҚ БАҒАСЫ - 1113 ТЕҢГЕ.

Газетке Қазпошта бөлімшесінде, "Сарқан" газеті 
редакциясында жазылуға  болады.

Сіз күнделікті тіршілікпен жүріп 
уақытында газет – журналға жазы-
ла алмай қалдыңыз ба? Олай болса 
баспасөзге алдағы жартыжылдыққа 
жазылудың мүмкіндігі келді.

Аудан өмірінің айнасы «Сарқан» 
газетіндегі әрбір жаңалық, мақала, 
сараптама өңделіп, сараланып барып 

жарияланады. Танымдық мақалалары 
ел жадында сақталып, отбасылық 
мұрағатта жәдігер болып қалатын өз 
газетіңіз Сіздің үйдің қалаулы қонағы 
болуға лайықты.

«Сарқан»   әрдайым  сарқандық-
тармен бірге!

Қадірменді оқырман!

Выезд
 в регионы

РЕМОНТ
Холодильников, 
Морозильников. 

С выездом на дом
ОБРАЩАТЬСЯ СОТ.

87714608727.

Ардақты ағамыз Сатылғанов Мұхаметбек 
Сайранбекұлын 80 жасқа толған мерейтойымен 
құттықтаймыз.

Сексен жас, сексен асу, сексен белес,
Жастық шақ көз алдыңда көшкен елес.
Еліне еңбегімен ер атанып,
Ғұмыры текке бекер кеткен емес.

Қонғанда сексен жастың тұғырына,
Шомылды көңіл-күйдің тұнығына.
Аман жүр бала-шаға ортасында,
Жеткейсіз Жамбыл баба ғұмырына.

Қарсы алып сегізінші мамыр айын,
Өлеңмен құттықтауды қалдырайын.
Ағамыз Мұхаметбек сексен жаста,
Демекпіз жүз жасаңыз а, Құдайым!
Игі тілекпен: Ақжоловтар әулеті.

Сарқан қаласының тұрғыны, ардақты ардагер Кен-
жехан Иманмолдинді 7 мамыр күнгі туған күнімен 75 
жастық мерейтойымен шын жүректен құттықтаймыз. 
Ұзақ жылдар заң саласында жемісті қызмет атқарып, 
полиция майоры шенінде абыроймен зейнетке шықты. 
Ерен еңбегі лайықты бағаланып, еліміздің Ішкі істер 
министрлігінің 13 төсбелгісімен, медалдарымен, салалық 
мақтау қағаздарымен марапатталды. Он жыл көлемінде 
аудандық полиция бөлімінің ардагерлер ұжымының 
төрағасы-қоғамдық жұмысын жүйелі жүргізе білді. Осын-
дай азаматтық келбеті айқын, тұлғалық болмысы биік Кен-
жехан Иманмолдинді меншікті мерекесі - туған күнімен 
құттықтай келе балаларыңның, немерелеріңнің қызығын 
қызықтап, ортамызда аман-есен жүре бер, мерейтой 
мерейіңді өсірсін деген ақ тілегімізді білдіреміз!

Ізгі тілекпен: аудандық ардагерлер ұйымы.

Ардақты да аяулы досымыз Қамбылов Жеңісбек тірі болса мамырдың 
тоғызында 78 жасқа толар еді. Жазмыштан озмыш жоқ дегендей кеше ғана орта-
мызда ойнап-күліп жүрген досымыз  Жеңісбек о дүниелік болды. Бір топ достары 
есімізге алып, марқұмды сағына отырып мына өлең жолдарын жолдаймыз.

Сағындық Жеңіс досым сені біз де,
Келместің батып кеттің теңізіңе.
Мамырдың тоғызында туған күнің,
Жетпістің толар едің сегізіңе.

Досымыз ары таза Жеңіс деген,
Тұрсынтай не десе де келіскен ең.
Әзілдеп қайраушы едік қарсы қойып,
Бәрібір айтқаныңа келіспеген.

Кетпейді екеуі де санамыздан,
Күлдіріп ауыздан су сан ағызған.
Қалжыңын Тұрсынтайдың 

сағындық қой,
Сұм ажал алып кетті-ау арамыздан.
Достарың есіңе алып сағынады,
Жұбайлар өмір кешті мағыналы.
Артында аман болса бала-шаға,
Басына құран оқып ағылады. 
Достары атынан: Тыныштық, Тайтілеу, Қайныш, Бейсетай-Кәметай, 

Смахан-Самиға, Нүсіпхан-Күлімхан, Өнерхан-Қымбат, Серік-Света.

Сарқан қаласында ғұмыр кешкен Жұмағалиұлы 
Сүйеніштің мына тірліктегі татар дәмі таусылмағанда 
1 мамыр күні 45 жасқа толар еді. Амал қанша?! 
Жаратқанның жазуы осы болар. Ақжарқын, ақ пейілімен, 
ақ көңілдігімен барша ағайынды, ел-жұртты баураған 
асылымызды мәңгілікке қиылады деп ойлаппыз ба? Біз 
енді ардақтымызды еске алумен ғана жұбана аламыз. 
Өткен күннен қалатын тек қана естелік. Ол жанымыздан 
кетсе де, жадымыздан өшпейді.  Сүйенішіміз бұл өмірден 
өткенмен артында ұрпағы қалды, өшпестей із таста-
ды. Жатқан жерің жайлы да жарық болсын. Топырағың 
торқа, жаның жаннаттан орын алсын. Әрдайым өзіңді 
еске алып, оқыған дұғамыз қабыл болсын! Сағыныштан 
жүрегіміз жылап, Алладан жанын жұмақтық ете көр деп 

дұға тілейміз!
Сағына еске алушылар: жұбайы Айнагүл, балалары Арай, Аружан, Айза-

да, Қуаныш,  туған-туысқандары Гүлбаян-Жағыпар, Жұман-Бағила, Мұхит-
Гүлнара, Әсел-Аслан, Анар-Айдос, Жансерік-Әсел, Жандос-Мөлдір.

Еске алу 
Құрметті Нағима Алибекқызы! Мамыр айының 7-ші 

жұлдызында келіп жеткен 50 жасыңызбен құттықтаймыз.
«Елу жылда – ел жаңа» деген сөз бар, сол елуге өзіңіз 

де келіп жеттіңіз. Сізге тілеріміз ашық аспан, жұлдызды 
түн, жылдан жылға жасарып, қыздарыңыздың қызығын 
қызықтай беруді, ұжымда беделді болуды, достарыңыздың 
арасында қадірлі болуды тілейміз! Алға қойған үлкен 
мақсаттарыңызға сүрінбей жете беруіңізге тілектеспіз.

Елу жас – енді өмірдің басталғаны,
Жетіңіз талай шыңға, асқарға әлі!
Қос жанар – қос балаңыз аман болсын,
Сол емес пе ананың басты арманы!
Ізгі тілекпен: «Жетісу облысының мемлекеттік 

архиві» КММ Сарқан филиалының ұжымы. 

Срочно продается машина Уаз 5 местный, Mitsubishi Delica, Камаз. Обра-
щаться по телефону 8708 1506272.

1 бөлмелі пәтер сатылады.  1-інші қабатта. Мекен-жайы: Сарқан қаласы, 
Қабанбай батыр 77 үй. Тел:87054430621.

Аязбаев Талғат Тоқтасыновичтің атына тіркелген Сарқан қаласы,  Петровский көшесі 
№ 27 үйдің (кад.№ 03-263-001-509), Аязбаев Азат Тоқтасыновичтің атына тіркелген Сарқан 
қаласы,  Тәуелсіздік көшесі № 158 А үйдің (кад.№ 03-263-002-776) жер учаскесіне жеке меншік 
құқығын беретін  мемлекеттік тіркеу туралы актілері жоғалуына байланысты жарамсыз деп 
танылсын.

Бучин Александр Анатольевичтің атына 1982 жылы Ленин атындағы мектептен 8 сы-
ныпты бітіргені туралы берілген аттестат жоғалуына байланысты  жарамсыз деп танылсын.

САРҚАН
Туған жерім қасиеттім, ардағым,
Бір өзіңе жүректен жыр арнадым.
Сарқанымнан жырақ кеткен сәттерде,
Сағыныштың сезінемін салмағын.

Көз тартады таулы, тасты аймағы,
Сылдыр қағар Сарқан өзен жайдары.
Жеміс-жидек гүлге оранып көктемде,
Төңірегім түрленді де жайнады.

Тау шыңдарын мұз-қарымен сәндеген,
Жердің бетін көк майсамен әрлеген.
Не жетеді Сарқанымның көркіне,
Армандаумен өтер адам көрмеген.

Алыс кетсем арта түсер аңсарым,
Өзіңде өтті балалық шақ, бал шағым.
Алшаң бассам туған жердің төсінде,
Одан басқа аңсамаймын хан тағын.

Ақкүміс ТӨЛЕУБЕК,
Сарқан гуманитарлық колледжінің

 3 курс студенті.

проводятся общественные слушания посредством публичных обсуждениию 

природных ресурсов РК»
РГУ «Комитет экологического регулирования и контроля Министерства экологии и 
Ответственная организация: РГУ «Жонгар Алатауский» ГНПП, тел: 8/72839/21201
принимаются на сайте http://ecoportal.kz/
разделе «Общественного публичного слушания». Замечания и предложения 
http://ecoportal.kz/ и на сайте  https://www.gov.kz/memleket/entities/zhetysu-tabigat в 
gongar_alatau@ mail.ru. Ознакомится с материалами проекта можно на сайте ЕЭП 
которым можно получить дополнительную информацию тел: 8 775 176 10 82, 
100540011608, Адрес: г.Саркан, ул. Венедиктова 74, контакты и эл.адрес по 
Инициатор намечаемой деятельности: РГУ «Жонгар Алатауский» ГНПП, БИН 
зонирования территории ГНПП».
ГНПП в части генерального плана развития инфраструктуры и функционального 
«Корректировка технико- экономического обоснования РГУ Жонгар -Алатауского 

С 17.05.2023 г. в течении 20 рабочих дней на сайте ЕЭП http://ecoportal.kz/ 

17.05.2023 ж. бастап 20 жұмыс күні ішінде БЭП сайтында http://ecoportal.kz / 

бақылау комитеті»
«ҚР Экология және табиғи ресурстар Министрлігінің экологиялық реттеу және 
Әзірлеуші: «Жоңғар-Алатауы» МҰТП РММ, тел: 8/72839/21201
Ескертулер мен ұсыныстар ecoportal.kz сайтында қабылданады.
kz/memleket/entities/zhetysu-tabigat «Жария талқылау» бөлімінде танысуға болады. 
10 82, жоба материалдарымен http://ecoportal.kz/ сайтында және  https://www.gov. 
байланы- стар мен электрондық мекенжай: gongar_alatau@mail.ru тел.: 8 775 176 
Сарқан қаласы, Венедиктов көшесі, 74 үй. Қосымша ақпарат алуға болатын 
Белгіленген қызеттің бастамашысы: «Жоңғар-Алатауы» МҰТП, БСН 100540011608, 
жария талқылаулар арқылы қоғамдық тыңдаулар өткізіледі.
инфраструктуры и функционального зонирования территории ГНПП» бойынша 
обоснования  Жонгар -Алатауского ГНПП в части генерального плана развития 
"Жоңғар Алатауы МҰТП"РММ-нің «Корректировка технико- экономического 

